
R44, fol. 24v (28-1-1627)

“Op huiden den acht ende twentichsten januarij anno XVIC seven entwentich sijn voor ons Thonis Jacops ende Willem Meeussen, schepenen in Vechel, ende my secretaris naergenoempt, gecompareert in propre persoonen Gerit Thonis Coenen ende Henrick Jan Diricx, beijde inwoonderen onses voirs(creven) dorps Vechel. Ende hebben ten versuecke ende requisitie van Jan Henrick Vreynssen, onsen mede naebuer, verclaert ende geattesteert, verclaeren ende attesteren sij attestanten midts desen, op hennen eede die sij attestanten op huijden aen handen des vorsters in Vechel hebben gedaen, waerachtich te zijn hoe dat sy eendrachtelijck gehoirt hebben ontrent elff jaeren geleden ten selven tijte doen den marquies Spinola de stadt Wesel innam, alwaer Daendel Janssen, oick mede onsen nabuer, vileijnlyck ende atrcelijck iniurueerden Jan m(eeste)r Ariens van Weijlt aldaer met botercoop mnschap drijvende, die voirss(creven) Daendel, Jan m(eeste)r Arien verwytende dattet een dieff waer, ende tselve oijck wilde proberen, ende bij brengen, welck alsoe daer bij bleeff tot dat sy Daendel ende Jan voirss(creven) met hen comparanten binnen Walbeeck quamen in een seeckere herberge ten huijse Mathijs Puijnen alwaer Daendel vorss(creven) tot berou ende amende gaff ten respecte van den iniuriense gesproocken woorden eenen vrijen maeltijt oft gelaech betae;t alsdoen verteert, daartie vuegende ende seggende Daendel voirs(creven) dat hj van Jannen m(eeste)r Ariens voorgenoemde nijet en wiste te seggen dan eer ende duechde, houdende hem voor een eerlijck man, daerna malcanderen vriendelijck toebrengende, waer mede alle bitterheijt ende inuriense woorden doot ende te nijet was gedaen.”
